MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 97


It-Tnejn, 4 ta’ Lulju, 2016

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-7:10p.m.

L‑Onor. Tonio Fenech ippresjeda.


PREŻENTI

L-Onor. Stefan Buontempo (Segretarju Parlamentari għall-Gvern Lokali) (sostitut għall-Onor. Chris Agius); l-Onor. Justyne Caruana (Segretarju Parlamentari għad-Drittijiet tal-Persuni b’Diżabilità u Anzjanità Attiva) (sostituta għall-Onor. Owen Bonnici); l-Onor. Joseph Farrugia; l-Onor. Claudio Grech; u l-Onor. Charles Mangion, kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 96 li saret fit-28 ta’ Ġunju 2016, ġew konfermati.  


REPORT BY THE AUDITOR GENERAL: PUBLIC ACCOUNTS 2014 – ARREARS OF REVENUE

Il-Kumitat stieden lis-Sur Charles Deguara, Awditur Ġenerali, lis-Sinj. Tanya Mercieca u lis-Sinj. Vanessa Tonna, Assistenti Awditur Ġenerali, sabiex jieħdu parti fil-Kumitat. 

Is-Sur Mark Borg, Direttur Ġenerali fil-Ministeru għall-Finanzi; is-Sinj. Simone Mousù, Aġent Direttur Ġenerali tad-Government Property Department, is-Sur Marvin Gaerty u s-Sur Mario Borg, Kummissarju tat-Taxxi Interni u Direttur Ġenerali fid-Dipartiment tat-Taxxi Interni, rispettivament, ħadu sehem fil-Kumitat fejn sarulhom mistoqsijiet dwar l-imsemmi rapport.

Iċ-Chairman qal li huwa jixtieq li meta jkun qed iħejji r-rapport annwali tiegħu, l-Awditur Ġenerali jivverifika jekk l-ammont ta’ arrears kif iddikjarati mill-Ministeri huwiex collectable jew le.


Fl-aħħar tad-diskussjoni, iċ-Chairman, bi qbil mal-Kumitat, irrikkmanda li  meta jiġi ppreżentat ir-rapport annwali tal-Awditur Ġenerali, ikun hemm breakdown tal-ammonti li jridu jinġabru u x’azzjonijiet ittieħdu mid-dipartiment dwarhom; jekk ikunx hemm ammonti li qegħdin under judicial action,  ammonti li qegħdin under collection agreement  u ammonti li dwarhom ma ttieħdet ebda azzjoni.  Permezz ta’ din l-informazzjoni, il-Kumitat ikun jista’ jagħmel assessment aħjar ta’ xi sforz qed isir biex jinġabru dawn l-ammonti.  

Il-Kumitat ħeġġeġ lill-Gvern u lil-istakeholders kollha fis-sistema sabiex isir sforz ħalli ammonti li huma preskritti u li mhumiex se jinġabru, jiġu maqtugħa.  Iċ-Chairman qal li dan seta’ jgħin sabiex ir-rapport ikun strument tajjeb li permezz tiegħu jkun analizzat verament il-pajjiż x’għandu x’jiġbor.  

Il-Kumitat temm id-diskussjoni dwar dan l-item.

Fit-8:32p.m. iċ-Chairman aġġorna l-Kumitat għal data u b’aġenda li jiġu mħabbra aktar tard.

